
МИНТАҚА ТУРИЗМНИ 
РИВОЖЛАНТИРИШДА ХИЗМАТ КЎРСАТИШ 
КОРХОНАЛАРИНИНГ SMART-АХБОРОТ 
МОДЕЛЛАРИ АСОСИДА РИВОЖЛАНИШИ
Ш.Х.Мухитдинов
И.ф.ф.д (Phd), Қарши давлат университети Туризм ва маркетинг кафедраси мудири

 

Аннотация: Мазкур мақолада минтақа туризмни ривожлантиришда хизмат кўрсатиш корхоналарининг 
Smart-ахборот моделлари асосида ривожланишининг асосий жиҳатлари кўриб чиқилган.

Калит сўзлар: Smart-ахборот моделлар, лойиҳалаш, ахборот таъминоти тизими, маълумотлар 
тўплами, хизмат кўрсатиш соҳа корхоналари.

Abstract: In this article, the main aspects of the development of service enterprises in the development of 
regional tourism based on Smart-information models are considered.

Key words: Smart-information models, design, information supply system, data collection, service industry 
enterprises.

Аннотация: В данной статье рассмотрены основные аспекты развития предприятий сферы услуг в 
развитии регионального туризма на основе смарт-информационных моделей.

Ключевые слова: Смарт-информационные модели, проектирование, системы информационного обе-
спечения, сбора данных, предприятия сферы услуг.

К И Р И Ш
Бунда моделлар тизими ечимининг амалий натижалари ва ҳисоблаб чиқиладиган кўр-

саткичларини олиш учун ахборот таъминотига аҳамият берамиз. Бош маълумотларни олиш 
учун вилоят туризмига хизмат кўрсатиш тармоқлари инфратузилмасини ривожлантиришга оид 
материаллар ва ҳужжатлар, статистика ҳисоботларидаги ҳужжатлар, режалаштирувчи ташки-
лотлар, илмий-тадқиқот ишларининг натижалари асос қилиб олинади. 

Мазкур соҳадаги тадқиқотларга асосланган ҳолда ахборот таъминотини яратиш ижтимоий 
соҳада қабул қилинаётган қарорларнинг самарадорлиги унга боғлиқ бўлган ахборотлар қуйи 
тизимида аниқроқ мувофиқлаштиришнинг кучли ва етарлича асосланган усули эканлигини тас-
диқлаш мумкин. 

М А В З У Г А  О И Д  А Д А Б И Ё Т Л А Р  Т А Ҳ Л И Л И
Бунда маркетинг ахборотлари статистик кўрсаткичлар тўплами ҳамда уларни тўплаш ва 

ишлов бериш бўйича бир-бирига боғлиқ бўлмаган операциялар йиғиндиси сифатида эмас, 
балки хизмат кўрсатиш тармоқларини ривожлантиришнинг ягона, етарлича асосланган эле-
менти сифатида кўриб чиқилиши зарур. Бундай ахборот тўпламини яратишда қарор қабул 
қилишнинг ўзига хосликлари бўйича мезонлар ва функционал мезонлар ҳисобга олинади. 
К.Ховард, Н.Д.Эриашвили, Б.А.Соловьев, Д.А.Цигичко, Л.Абдуллаева, М. Насретдинова каби 
олимларнинг тадқиқотларига асосланган ҳолда биринчи жиҳат доирасида учта асосий эле-
ментни ажратиб кўрсатиш мумкин: бошқарув қарорларини қабул қилиш учун ахборот, прогноз 
қилиш ва режа ҳисоб-китобларини амалга ошириш учун зарур бўлган ахборот, илмий-тадқиқот 
ишларини ўтказиш учун зарур бўлган ахборот.

Т А Д Қ И Қ О Т  М Е Т О Д О Л О Г И Я С И
Тадқиқот давомида илмий адабиётларда келтирилган назарий материалларга асосланган 

ҳолда мантиқий таҳлил усулларидан фойдаланилди. Мавжуд маълумотларни таҳлил қилишда 
индукция ва дедукция, макон ва замон, таҳлил ва синтез, қиёсий таҳлил каби услублар ва 
ёндашувлар қўлланилган.

Т А Ҳ Л И Л  В А  Н А Т И Ж А Л А Р
Фикримизча, кузатув манбаларини таснифлашни статистика тадқиқотларида қўлланувчи 

умумий схема бўйича амалга ошириш лозим. Бунда бевосита кузатув давомида рўйхатга оли-
ниши керак бўлган маълумотларни экспертларнинг ўзлари белгиласа, улар ҳужжатлашти-
ришда маълумотлар мос келуви ҳужжатлардан, сўровларда эса сўралаётган шахсларнинг 
жавобларидан олинади.

Ахборот таъминоти тизимини яратишда концептуал лойиҳалаштириш бошланғич нуқта 
бўлиб, у маълумотларни тўплаш, таҳлил қилиш ва тартибга солиш асосида жисмоний ва ман-
тиқий алоқаларни тузилмалаштириш ва тартибга солиш йўли билан мантиқий моделлашти-
ришнинг юзага келишига имкон яратади. Маълумотлар тўпламининг таркибий қисмлари ва 
улар ўртасидаги ўзаро алоқаларни аниқлаш лойиҳалаштиришнинг асосий муаммоси ҳисобла-
нади (1-расм).

1-расм: Smart-Ахборот таъминоти тизимининг умумий схемаси

Биринчи элемент соҳадаги умумий аҳвол, хусусан, жойларда маиший хизмат кўрсатиш, 
коммунал хизмат ва транспорт хизматлари соҳасидаги аҳвол тўғрисидаги ахборотлардан 
иборат бўлади. Бундай ахборотлар оператив-техник ҳисоб тизимига асосланади. Бу ҳолда 
маълумотлар асосан бухгалтерия ҳисобининг бошланғич маълумотлари, шунингдек, оператив 
ва даврий статистика ҳисоботларидан олинади. 

Иккинчи элемент прогноз қилиш ва режалаштириш учун зарур бўлган ахборотларни ўз ичига 
олади. Шу муносабат билан унинг таркибий қисмини тадқиқ этилаётган соҳани ҳар томонлама 
таҳлил қилишга имкон берувчи маълумотлар ташкил этиши лозим.

Учинчи элементда тадқиқ этилаётган жараёнларнинг ўзаро алоқаларини акс эттирувчи 
турли моделлар ҳисоб-китобини амалга оширишга имкон берувчи муаммоларга йўналтирилган 
ахборот қисми мавжуд бўлиши лозим.

Функционал жиҳатлар бўйича қуйидагиларни ажратиб кўрсатиш зарур (2-расм): 

2-расм: Smart-ахборот модел имитация тажрибасининг умумий схемаси

● хизмат кўрсатиш соҳа корхоналарининг ички муҳити тўғрисидаги ахборот; 
● хизмат кўрсатиш соҳа корхоналари шароити тўғрисидаги ахборот; 
● хизмат кўрсатиш соҳа корхоналари ва таҳлил учун маълумотлар.

Хизмат кўрсатиш соҳа корхоналарининг ички муҳити тўғрисидаги ахборотлар ички 
бошланғич ҳисобот маълумотлари асосида шакллантирилади.

Вилоятда хизмат кўрсатиш тармоқларининг аҳволи тўғрисидаги маълумотларни математик 
статистика усулларидан фойдаланган ҳолда қайта ишлаш асосида аналитик боғлиқлик юзага 
келди. Бу боғлиқлик сўров натижасида олинган жавобларда «оптимизм» ва «пессимизм» омил-
ларни ҳисобга олиш ва хизмат кўрсатиш тармоқлари жараёнлари ривожланган ҳолда хизмат 
бозорини кенгайтириш имконини кўзда тутишга имкон беради. 

Ахборот модели умумий мақсадни алоҳида қуйи мақсадларга тақсимлаш йўли билан оли-
нувчи иерархик тузилмани яратишни кўзда тутади. Ахборот моделини яратишнинг умумий 
услубияти илмий адабиётларда кенг ёритилган. У бир қанча талаб ва чеклашлардан иборат 
бўлиб, тўлиқлик ва оддийлик ўртасида мувозанат ўрнатишга интилади. Тадқиқотимизда эса, 
хизмат кўрсатиш тармоқларини ривожлантириш ва истиқболда ривожланишини баҳолаш 
ҳамда прогноз қилиш воситаси сифатида эконометрик моделлар таркибини такомиллаштириш 
имкониятини беради. 

Шу ўринда юқоридаги имитация моделларидан фойдаланиб, туризмга хизмат кўрсатиш 
тармоқларини ривожлантиришнинг ахборот модели тузилмаси ва уни Smart технологияларда 
бажариладиган ҳисоблашлар асосида таҳлил қилиш, имитация тажрибасининг умумий схема-
сини кўриб ўтамиз (3-расм).

Биринчи босқичда масаланинг аниқ қўйилиши, берилган ва изланувчи миқдорлар, объект-
нинг моделини тузиш учун ишлатиш лозим бўлган эндоген бошқарувчи параметрлар кирити-
лади.

Иккинчи босқичда Қонуниятлар асосида ахборотлар модели тузилади. Бунда тизимда ўрга-
нилаётган жараёнга таъсир кўрсатувчи омилларнинг барчасини бир вақтнинг ўзида ҳисобга 
олиб бўлмайди, чунки математик модель жуда мураккаблашиб кетади. Шунинг учун модель 
тузишда энг кучли таъсир этувчи асосий омилларгина ҳисобга олинади. Бу ўринда вилоятда 
туризмга хизмат кўрсатишни ривожлантириш йўлларини белгиловчи омилларни танлаб олдик:

● ҳудуднинг ижтимоий-иқтисодий тавсифномаси – урбанизация даражаси, туризмнинг 
касбий маҳорат соҳасидаги тузилиши, туризм тураржойларини ривожлантириш истиқ-
боллари;

● ҳудуднинг миллий тавсифномаси – туризмнинг миллий хусусиятлари, таркиби, сони;

● ҳудуднинг ижтимоий-демографик тузилиши – туризмнинг жинс, ёш ва маълумоти 
жиҳатдан таркиби ҳамда демографик ривожланиш истиқболлари, маълумот хусусидаги 
таркиби;

● хизмат кўрсатиш соҳаси муассасалари моддий-техник базасининг тавсифномаси – 
транспорт тармоғи ва унинг ривожланиш истиқболлари.

Учинчи босқичда масаланинг математик модели тузилади. Бу ўринда керакли мос тенгла-
малар ечилиши ва кўрсаткичлар аниқланиши лозим. Масалан, математик модель дифферен-
циал тенглама билан тасвирланган бўлса, сонли усуллар ёрдамида у чекли сондаги нуқта-
ларда аниқланган чекли-айирмали тенгламалар билан алмаштирилади.

Тўртинчи босқичда сонли усуллар ёрдамида аниқланган алгоритм асосида бирор-бир алго-
ритмик тилда Smart технологияларда ишлатиш учун дастур тузилади. Масалан, у умумий хусу-
сиятга эга бўлиши керак, яъни математик моделда ифодаланган масала параметрларининг 
етарлича катта соҳада ўзгарувчи қийматларида дастур яхши натижа бериши керак. 

Охирги – бешинчи босқичда дастур Smart технологияларга қўйилади ва олинган сонли 
натижалар чуқур таҳлил қилиниб, баҳоланади.

Натижаларга қараб мутахассис таҳлил қилинаётган жараён тўғрисида хулосалар чиқа-
ради, унинг амалга ошишига маълум мақсад асосида таъсир кўрсатади, бошқариш воситала-
рини ишлаб чиқади, тавсиялар беради. Кўплаб вариантлар асосида бажарилувчи ҳисоблаш 
тажрибалари ёрдамида лойиҳачи у ёки бу белгига кўра, барча вариантлар ичидан энг маъқу-
лини танлаши мумкин.

Хизмат турига ҳисобланган талабнинг тўғриланувчи кўрсаткичлари ва унинг тармоқда 
якуний ишлаб чиқарилиши ҳақида ахборотдан фойдаланилади. Агар кўрсаткич бирликдан 
юқори бўлса, талаб таклифдан юқори, агар бирликдан кам бўлса, аксинча бўлади. 

Тўғриланувчи кўрсаткичлар ва хизматнинг тармоқлар бўйича ўсиш суръати эксперимен-
татор томонидан йўл қўйиш мумкин бўлган даража позициясида таҳлил қилинади. Агар улар 
ўзгариши керак бўлса, экспериментатор у ёки бу бошқарув параметрини ўзгартириши мумкин. 
Масалан, меъёрлар, нархлар масштаби ўзгартирилади. Блоклар янги тўғриланувчи кўрсат-
кичларни аниқлайди.

Экспериментатор ишлаб чиқариш ва истеъмолнинг қониқарли мутаносибликка келгани 
ҳақида хулоса чиқариши биланоқ системани келгуси йилнинг ҳисоб-китобларига ўтказади.

Шундай қилиб, имитация моделининг таъминоти инсон-машина имитацион системаси 
орқали хизматлар орасидаги энг яхши нисбатни таъминловчи прогноз вариантларини топишга 
имкон беради. 

Имитацион модель тузилгач, яъни масала математик кўринишда ифодалангач, уни маълум 
имитация тажрибалар орқали таҳлил қилиш мумкин.

Тадқиқот хизмат кўрсатишни ривожлантириш орқали туризм секторини яхшилаш, турмуш 
даражасини ошириш ва хизмат кўрсатиш жараёнларини ривожлантиришни моделлаштириш-
нинг макроиқтисодий характерига мос бўлган, умумлаштирувчи жамлама кўрсаткичлар ёрда-
мида туризм турмуш тарзини тўла таҳлил қилишга имкон берувчи тизимли-таркибий модель 
ишлаб чиқиш заруриятига асосланган. 

3-расм: Экспрементатор Smart-texnologiyalar билан фаол мулоқотни амалга оширишнинг тузилмавий 
схемаси

Бошқарув параметрларини ажратиш, оралиқ қарорларни баҳолаш ва якуний қарорларни 
танлаш экспериментаторга юкланади, мумкин бўлган кўпчилик ечим вариантлари Smart тех-
нологияларда ечилади. Бунинг учун, энг аввало, унинг ўзига хос асосий хусусиятлари ажрати-
лади ва улар ўртасида имитацион муносабат ўрнатилади.Туризмга хизмат кўрсатиш тармоқла-
рининг ривожланишини прогнозлаштиришда огоҳлантирувчи вазифага ҳам эътибор қаратиш 
лозим. Бу уларнинг қатъиян аниқ муддатда ҳал қилишни талаб этган нохуш тенденциялар-
нинг ёки янги муаммоларнинг юзага келиш эҳтимоли тўғрисида хабар беришида ўз ифодасини 
топади. 

Стратегияни ишлаб чиқиш жараёнида мақсадларнинг, яъни ҳудуд раҳбарияти ҳам, ҳудудий 
муҳитда амал қилаётган иқтисодий субъектлар ҳам бирдек эришишга интилаётган ривожланиш 
истиқболларининг аниқ ифодаланиши ҳал қилувчи аҳамиятга эга.

4-расм: Туризм хизмат кўрсатиш тармоқлари ривожланишини моделлаштириш стратегиясининг услубий 
хусусиятлари

Мазкур тадқиқотда Қашқадарё вилояти туризмига хизмат кўрсатиш батафсил таҳлил 
қилиниб, туризм турмуш даражасидаги тегишли кўрсаткичларнинг ўзгариши, хизмат кўрсатиш 
соҳаларининг истиқболдаги ривожланиши бўйича прогнозлар тақдим этилади. 

Х УЛ О С А  В А  Т А К Л И Ф Л А Р
Хулоса қилиб айтганда, статистик моделлаштиришда имитация модели бошқа моделларга 

қараганда афзалликларга эга. Шу билан бирга, хизмат кўрсатиш соҳасининг иқтисодий ўсишини 

моделлаштиришда статистик моделлаштириш натижаларини таҳлил қилиш ва қайта ишлаш 
муҳим аҳамият касб этади. Бундан ташқари, мазкур жараёнларда дастурий таъминотни тўғри 
танлаш, хизмат кўрсатиш фаолиятига оид маълумотларнинг ишончлилиги ва тўлиқлигини таъ-
минлаш улар фаолиятининг иқтисодий самарадорлигини статистик моделлаштириш орқали 
тўғри баҳолашда муҳим ўрин тутади.

1. Oʻzbekiston Respublikasi Prezidenti Shavkat Miziyoyevning 2020-yil 24-yanvardagi Parlamentga Murojaatnomasi. 

фойдаланиш имкониятлари. Республиканская научно-методическая конференция молодых учёных ТерДУ 31 
марта-1 апреля 2017 г 1-част Термиз 2017.

3. Oʻzbеkiston Rеspublikasi Tashqi Ishlar Vazirligi – www.mfa.uz/eng

5. www.uzbektourism.uz 
6.  www.wikipedia.org

